
জন্মখণ্ড
৪১



ধিয়ানের শিব গোরেকনাথ ধিয়ানে দেখিল॥

গোরেকনাথ বলে জয় বিধি কম্মের বোঝোঁ ফল।

কাকড়া বেটা বৈরি হইছে খালের উপর॥৫২০

জখনে শিব গোরেকনাথ কাকড়ার নাম নিল।

পট্ করি কাকড়ার ডাবুয়া টিক্রায় ভাঙ্গি গেল॥

খালাস পাএয়া গোদা জম এ দৌড় ধরিল॥

আগে আগে জায় গোদা দৌড়িয়া দৌড়িয়া।

কাকড়ার ডাবুয়া জায় ঢুলানি খ্যালেয়া॥৫২৫

আপনার মহলক জাএয়া গোদা খাড়া হৈল।

জম রানির তরে গোদা বলিতে নাগিল॥

হাত ধরোঁ জম রানি পাও ধরোঁ তোর।

তোর ধম্মের দোহাই নাগে আমার হেউনালি কাটা খোল॥

গোদার কান্দন দেখিয়া জম রানির দয়া হৈল।৫৩০

আদ্দুর হোতে টিকার চামড়। কাটিয়া নামাইল॥

আদ্দুর হোতে টিকার চামড়া নামাইল কাটিয়া।

কাটা ঘাতে দিল জম রানি নুন জাময়র চিপিয়া॥

ঝালা সবার না পারি গোদা দরিয়া ঝাপ দিল।

দরিয়ার ছেবলাই মাছ কাটা ঘাত ঠোকাইতে নাগিল॥৫৩৫

গোদা বলে বুড়ি মএনা গিয়ানে ডাঙ্গর।

ছেবলাই মইচ্চ হএয়া শালি মোর টিক্রায় কামড়॥

দরিয়া হৈতে গোদা জম ডাঙ্গাত উঠিল।

খ্যাড়বাড়ি জাএয়া গোদা ভিড়িয়া বসিল॥

খ্যাড়বাড়ির ফুক্টি গুনা বিন্দাইতে নাগিল।৫৪০

ভগবানের নিকট গোদা গমন করিল॥

মানিকচান রাজার জিউ দিলে দাখিল করিয়া।

আপনার মহলক নাগিয়া গোদা গ্যাল চলিয়া॥

গুরুর বাক্য নারদ মুনি ব্রথা না করিল।

আশিব্বাদের লিখন আনিয়া জোগাইল॥৫৪৫

